
GOUVÈNÈ CUOMO ANONSE $9 MILYON DOLA NAN SIBVANSYON ENTÈNÈT WO KAPASITE  POU ELAJI 

SÈVIS ATRAVÈ  REJYON NÓ NEW YORK 

 

Sibvansyon yo pral delivre sèvis wo kapasite a 33,000 fanmi ak 4,500 biznis 

 

Gouvènè Andrew M. Cuomo jodia te anonse Devlopman Empire State (ESD) te apwouve plis pase $9 

milyon dola nan sibvansyon entènèt wo kapasite nan Eta New York pou sipòte senk pwojè ki pral elaji 

aksè a sèvis wo kapasite pou apeprè 33,000 fanmi, 4,500 biznis ak 55 kominote ak gwo enstitisyon nan 

rejyon nò New York, enkli nan kapital rejyon an Western New York, Finger Lakes, Southern Tier, Central 

New York, Konte North  ak rejyon Mohawk Valley yo.  

 

“Nan Pwogram sibvansyon NY Entènèt wo kapasite ak Konsèy Devlopman Ekonomik Rejyonal yo, nap 

sipòte pwojè ki pral konekte Nouyòkè yo ak biznis yo a gran bezwen aksè entènèt,”Gouvènè Cuomo te 

deklare. “Elaji enfrastrikti telekominikasyon nou yo se yon fason nou kapab grandi ekonomi lokal yo ak 

amelyore kalite lavi pou Nouyòkè yo. Pwojè ki apwouve yo pral pèmèt founisè yo envesti nan kominote 

ak konekte biznis lokal yo avèk nouvo mache yo, fè pwogrè enpòtan nan efò nou pou pote aksè a sèvis 

entènèt wo kapasite pou Nouyòkè yo ki defavorize nan Nò New York.”  

 

Sa a se dezyèm pati sibvansyon entènèt wo kapasite kap apwouve nan Pwogram Sibvansyon $25 milyon 

dola Connect NY Broadband ak Prim Konsèy Rejyonal Devlopman Ekonomik (REDC), sa ki lè li fin 

konplete pral reprezante yon pwogrè enpòtan nan elaji sèvis entènèt wo kapasite a plis pase 500,000 

Nouyòkè ki pa gen sèvis oswa ki defavorize toupatou nan eta. 

 

Kòm yon pati nan prim $9 milyon dola, Otorite Devlopman nan Nò Peyi a (DANC) pral resevwa 

$2,722,000 dola, kote $2.2 milyon dola pral itilize pou kreye yon Rezo Sekirite Piblik nan Nò Peyi a sa ki 

pral elaji sèvis sekirite piblik enpòtan a 21 lokal ijans piblik, ak 20 bilding minisipalite ki sipòte operasyon 

ijans piblik. Rès $500,000 dola pral matche pa yon envestisman $500,000 dola ki soti nan DANC ak itilize 

pou kreye yon fon kredi renouvlab ki pral sipòte dènye kilomèt ki bati nan etablisman telekominikasyon 

nan Jefferson, Lewis ak Konte St. Lawrence. 

 

Pandan sik apwobasyon sa a, Time Warner Cable, Inc. (TWC), pami pi gwo founisè sèvis videyo, vwa wo 

vitès nan Etazini, pral resevwa apeprè $5.3 milyon dola pou elaji sèvis nan minisipalite yo atravè sèt 

rejyon nan Eta New York Sa a se premye fwa ke TWC te aplike pou finansman piblik entènèt wo 

kapasite.  

 

Eta a pran angajman pou l akselere pwosesis pou moun itilize entènèt wo kapasite byen fasil ak nan pri 

abòdab pou devlope ekonomi New York la. Pakèt avantaj ki genyen nan aksè entènèt wo kapasite, 

tankou komès elektwonik,  gouvenman elektwonik, telemedsin ak fòmasyon delwen pral kreye dyòb, 

amelyore swen sante, plis posiblite fòmasyon pou elèv ak pwofesè, ak amelyorasyon devlopman 

ekonomik. 

 

Pwojè ki annaprè yo ap resevwa Sibvansyon Broadband Eta New York 

� Sèvis Elajisman Teknoloji wo kapsite Konte Essex (Konte Essex) – $557,000 

� Rezo san fil Konte Otsego (Konte Otsego) – $558,940 

� Time Warner Kab Teknoloji wo kapasite (Plizyè Konte) – $5,258,231 

� Fon Prè Telekominikasyon North Country (Plizyè Konte) – $500,000 

� North Country Rezo Ijans Piblik (Plizyè Konte) – $2,222,000 

 

Pi fò finansman sibvansyon pral ale nan “dènye-kilomèt” sèvis entènèt wo kapasite, sa ki vle di pwojè yo 

pral bay koneksyon entènèt gwo vitès dirèk bay Nouyòkè yo. Dènye-kilomèt la se pòsyon ki pi chè a nan 

yon rezo wo kapasite, epi souvantfwa anpeche yon pakèt rezidan riral resevwa sèvis wo kapasite, menm 

lè sèvis la disponib toupre lakay yo. 

 

“Aksè a entènèt wo kapasite enpòtan pou atire biznis ak envestisman devlopman ekonomik nan tout Eta 

New York,” te deklare Prezidan Devlopman Empire State, PDG & Komisyonè Kenneth Adams. 

“Sibvansyon sa yo pral ede plizyè milye biznis elaji sèvis yo a kliyan ki nan peyi yo nan mond lan pandan 

lap konekte Nouyòkè defavorize yo a sèvis yo ke anpil nan nou ap jwi deja.” 

 

Ane ki sot pase a se te yon peryòd fòmidab kwasans pou pwogram entènèt wo kapasite Gouvènè a. 

Avèk plis pase $68 milyon dola ki te afekte pou pwogram sèvis entènèt wo kapasite pandan 

administrasyon Guovènè Cuomo a, se pi gwo angajman finansman entènèt wo kapasite nan peyi a, Eta 

New York te ranfòse kapasite l pou pote sèvis entènèt a kominote yo ki pa gen sèvis ak ki defavorize, 

konte ak rejyon yo atravè eta. 

 

Avèk plis pase 500.000 Nouyòkè ki pa kapab jwenn sèvis Entènèt wo kapasite, ak yon lòt sis milyon 

sitwayen kap fè fas a obstak enpòtan nan koneksyon entènèt, elaji entènèt wo kapasite te idantifye pa 

REDC kòm yon priyorite enpòtan pou estimile kwasans biznis lokal yo. Sibvansyon pou Entènèt wo 

kapasite, tankou Connect NY, ap sipòte envestisman founisè sèvis yo nan kominote yo, epitou l ap ede 

sipòte devlopman ekonomik nan chak rejyon avèk agrandisman kapasite biznis lokal yo pou jwenn kliyan 

yo sou plan mondyal. 

Y ap bay sibvansyon yo nan rejyon yo pou konpayi sèvis Entènèt epi nan tèt ansanm avèk gouvènman 

lokal yo ak òganizasyon devlopman ekonomik yo. 

 

Devlopman Empire State (ESD) se chèf ajans devlopman ekonomik New York (www.esd.ny.gov). Misyon 

ESD se pou ankouraje yon ekonomi ki fò ak pwospè, ankouraje kreyasyon nouvo djòb ak opòtinite 

ekonomik, ogmante revni pou Eta a ak minisipalite li yo, epi pou fè ekonomi lokal yo vin estab ak 

divèsifye. Avèk itilizasyon lajan prete, sibvansyon, kredi fiskal ak lòt fòm bourad lajan, ESD ap fè efò pou 

amelyore envestisman biznis prive ak kwasans pou sipòte kreyasyon djòb, epitou pou sipòte kominote 

pwospè yo nan Eta New York. ESD se egalman prensipal ajans administratif prensipal k ap sipèvize 

Konsèy Devlopman Ekonomik Rejyonal Gouvènè Cuomo yo ak maketing mak touris anblèm “I Love NY” 

Eta a. Pou plis enfòmasyon sou Konsèy Rejyonal ak Devlopman Empire State, vizite 

www.regionalcouncils.ny.gov and www.esd.ny.gov. 

